
 «Тау-кен өндіруші  және тау-кен 

металлургия кәсіпорындарының 

республикалық қауымдастығы» заңды 

тұлғалар бірлестігінің   

Жалпы жиналысының шешімімен  

(2022 жылғы 23 мамырдағы   

сырттай дауыс беру 

  № 2 хаттамасы) 

БЕКІТІЛДІ 

 

 

«Тау-кен өндіруші және тау-кен металлургия кәсіпорындарының республикалық 

қауымдастығы» ЗТБ-ның мүшелік жарналар туралы 

ЕРЕЖЕСІ 

 

1. Жалпы ережелер  

1.1.  «Тау-кен өндіруші және тау-кен металлургия кәсіпорындарының республикалық 

қауымдастығы» ЗТБ-ның Мүшелік жарналары туралы осы Ережесі (бұдан әрі − осы Ереже) 

Қазақстан Республикасының Азаматтық Кодексіне, «Коммерциялық емес ұйымдар туралы» 

Қазақстан Республикасының 2001 жылғы 16 қаңтардағы №142-II Заңына және 2021 жылғы 10 

маусымдағы ТМКҚ Жарғысына сәйкес әзірленді. 

1.2.  Осы Ереже «Тау-кен өндіруші және тау-кен металлургия кәсіпорындарының 

республикалық қауымдастығы» ЗТБ (бұдан әрі − ТМКҚ) ішкі құжаты болып табылады және 

ТМКҚ мүшелерінен ақшалай және өзге де нысандардағы кіру және жыл сайынғы жарналар 

есебінен оның міндеттерін орындау үшін ТМКҚ мүлкін қалыптастыру тәртібін айқындайды, 

мүшелік және кіру жарналарының мөлшері мен оларды төлеу тәртібін, сондай-ақ олардың 

уақытылы және толық төленбегені үшін жауапкершілік туралы негізгі ережелерді белгілейді. 

 

2. Жарналар түрлері мен мөлшері  

2.1. ТМКҚ-да жарналардың мынадай түрлері белгіленеді: 

− кіру (біржолғы) жарна; 

− жыл сайынғы (мерзімдік) мүшелік жарна. 

 

3. Кіру (біржолғы) жарна 

3.1. Кіру (біржолғы) жарнасының мөлшері 100 000 (жүз мың) теңгені құрайды. 

3.2. ТМКҚ мүшелігіне кандидат ТМКҚ-ға кірген кезде кіру (біржолғы) жарнасын 

енгізуге міндетті.  

3.3. Кіру жарнасын (біржолғы) ТМКҚ-ның жаңадан қабылданған мүшесі ТМКҚ 

ұсынған шот негізінде толық мөлшерде төлейді. Мұндай жарна Жалпы жиналыс ТМКҚ 

мүшелігіне қабылдау туралы шешім қабылдаған күннен бастап 10 (он) жұмыс күні ішінде 

төленуге тиіс. 

3.4. Осы Ереженің  3.3-тармағында белгіленген  мерзімде кіру (біржолғы) жарнаны 

төлемеу автоматты түрде ТМКҚ-ға мүшелігінен бас тартуды білдіреді.  

3.5. ТМКҚ-да мүшелігі тоқтатылған жағдайда, төленген кіру (біржолғы) жарна 

қайтарылмайды. 

3.6. ТМКҚ мүшесінің құқықтары мен міндеттерін құқықтық мирасқорлық тәртібімен 

алған ТМКҚ мүшесі кіру (біржолғы) жарнасын енгізбейді.  

 

4. Жыл сайынғы (мерзімдік) мүшелік жарна 

4.1. Жыл сайынғы (мерзімдік) мүшелік жарна ТМКҚ-ның барлық мүшелері үшін 

міндетті, тұрақты ақшалай жарна болып табылады және ТМКҚ-ның жарғылық мақсаттары мен 

мазмұнын іске асыру үшін пайдаланылады.  

4.2. Жыл сайынғы (мерзімдік) мүшелік жарнаны ТМКҚ мүшесі ТМКҚ ұсынған шот 

негізінде есепті қаржы жылынан кейінгі бірінші тоқсан  ішінде төлейді. Жыл сайынғы 

(мерзімдік) мүшелік жарна төлеу үшін мерзім 1 қаңтардан  бастап 31 желтоқсан аралығында 

күнтізбелік күн болып табылады.  

 4.3. Осы Ережеде ТМКҚ-ға мүше кәсіпорын қызметкерлерінің орташа тізімдік санын 

және «Республикалық бюджет туралы» Қазақстан Республикасының Заңына сәйкес кезекті 

жылға белгіленген айлық есептік көрсеткіш мөлшерін негізге ала отырып, жыл сайынғы 

(мерзімдік) мүшелік жарнаны есептеудің және оның мөлшерін айқындаудың мынадай тәртібі 

көзделеді. 

 

Жыл үшін орташа  

тізімдік саны  

Мүшелік жарнаның  

жылдық мөлшерін есептеу  

 1000 жұмыскерге дейін  Қызметкерлердің орташа тізімдік саны х бір айлық 

есептік көрсеткіш (АЕК)  

 5000 жұмыскерге дейін  (1000 жұмыскер х АЕК) + (1000 адамнан астам 

жұмыскердің орташа тізімдік саны х АЕ х 0,3) 

 5000 жұмыскерден астам  (1000 жұмыскер х АЕК) + (4000 жұмыскер х АЕК х 

0,3) + (5000 адамнан астам жұмыс істейтіндердің 

орташа тізімдік саны х АЕК х 0,10) 

 

4.4. Тиісті жылға арналған республикалық бюджетті нақтылау кезінде айлық есептік 

көрсеткіштің (АЕК) мөлшері өзгерген жағдайда (ұлғайту немесе азайту жағына қарай) 

ағымдағы жылға арналған мүшелік жарналардың жылдық мөлшерін есептеу тәртібін қайта 

қарау жүргізілмейді. 

4.5. ТМКҚ-ға мүше кәсіпорынның  осы Ереженің 4.3-тармағында белгіленген мөлшерден 

жоғары жыл сайынғы (мерзімдік) мүшелік жарнаны төлеу туралы ниеті болған жағдайда, тиісті 

шешім Атқарушы органның келісімі бойынша көзделуі мүмкін. 

4.6. ТМКҚ мүшелігіне кіретін тұлға төлеуге тиісті жыл сайынғы (мерзімді) мүшелік 

жарнаның мөлшері ТМКҚ мүшелерінің Жалпы жиналысының осы адамды ТМКҚ мүшелігіне 

қабылдау туралы шешімі қабылданған тоқсанға байланысты болады: 

 

Кезең  Жарна мөлшері (%) 

бірінші тоқсанда бекітілген жыл сайынғы (мерзімдік)  

мүшелік жарнаның 100%-ы   

екінші тоқсанда бекітілген жыл сайынғы (мерзімді)  

мүшелік жарнаның 75%-ы 

үшінші тоқсанда  бекітілген жыл сайынғы (мерзімді)  

мүшелік жарнаның 50%-ы 

төртінші тоқсанда  бекітілген жыл сайынғы (мерзімді)  

мүшелік жарнаның 25%-ы 

 

4.7. ТМКҚ мүшесінде заңды тұлғаны мәжбүрлеп уақытша тоқтату (тоқтата тұру), қосу, 

біріктіру, бөлу, оңалту рәсімдерінен өту нәтижесінде қалыптасқан күрделі қаржылық жағдай 

болған кезде, жоғарыда аталған жағдайлардың әрқайсысы бойынша ТМКҚ Атқарушы органы 

бір жылдан аспайтын мерзімге жыл сайынғы (мерзімдік) мүшелік жарнаны төлеу мерзімін 

кейінге қалдыруды немесе бөліп төлеуді ұсыну туралы шешім қабылдауы мүмкін. Көрсетілген 

шешім жағдайды егжей-тегжейлі баяндай отырып және растайтын құжаттарды міндетті түрде 

қоса бере отырып, мүше кәсіпорынның ТМКҚ мекенжайына ресми хаты негізінде қабылдануы 

мүмкін. 

4.8. Егер кейінге қалдырудың немесе бөліп төлеудің берілген мерзімі өткеннен кейін, 

ТМКҚ мүшесінің жағдайы қалыпқа келмесе, ТМКҚ-ның атқарушы органы ТМКҚ мүшелерінің 

Жалпы жиналысының қарауына  кәсіпорынның ТМКҚ-ға мүшелігін сақтаудың орындылығы 

немесе орынсыздығы туралы мәселені шығаруға құқылы. 

5. Жыл сайынғы жарналар төлеу тәртібі   

5.1. Жыл сайынғы жарналарды төлеу ТМКҚ ұсынған және ТМКҚ мүшесінің 

электрондық пошта мекенжайына жіберілген не қағаз жеткізгіштегі шот негізінде  жүзеге 

асырылады. 

5.2. Төлем шотында және төлем тапсырмасында мынадай деректер көрсетіледі:  

− жарнаның мақсаты (түрі); 

− негіздеме-құжат (жарналар туралы Ереже және (немесе) ТМКҚ мүшелерінің Жалпы 

жиналысының шешімі (бар болса); 

− кезең  (күнтізбелік жыл, тоқсан, ай), егер қолданылатын болса.  

 5.3. ТМКҚ мүшелері жарналарды төлеуді ТМКҚ есеп шотына ақшалай қаражатты 

аудару жолымен жүргізеді.  

5.4. ТМКҚ мүшесінің жарнаны төлеу жөніндегі міндеті ТМКҚ есеп шотына ақшалай 

қаражат аударылған күні орындалды деп есептеледі.  

5.5. ТМКҚ-ның Атқарушы органы ТМКҚ мүшелерінің жарналарды төлеу жөніндегі 

міндеттемелерді уақытылы төлеуіне бақылауды ұйымдастырады.  

5.6.  Егер жарнаны төлеу мерзімі өткеннен кейін, ТМКҚ есеп шотына тиесілі мөлшерде 

ақша қаражаты түспесе, ТМКҚ Атқарушы органы ТМКҚ-ның осындай мүшесін төлемнің 

мерзімі өткені туралы хабардар етуге құқылы. 

5.7. 2 (екі) күнтізбелік жыл ішінде жарнаны төлемеген жағдайда, ТМКҚ Жарғысының 

2.9-тармағына сәйкес ТМКҚ Атқарушы органы осы кәсіпорынды ТМКҚ мүшелерінің 

құрамынан шығару туралы мәселені ТМКҚ Жалпы жиналысының қарауына  шығаруға құқылы.   

  

6. Жарналарды есепке алу  және жұмсау  

6.1. Жарналарды есепке алу және мақсатты жұмсау мақсатында ТМКҚ бухгалтериясы 

ТМКҚ мүшелерінің жарналар енгізуі жөніндегі ведомості (тізілімді) және заңнамада белгіленген 

мерзім ішінде ТМКҚ-да сақталатын тиісті құжаттарды жүргізеді.     

6.2. ТМКҚ мүшелерінің жарналарын жұмсау ТМКҚ Жарғысына және осы Ережеге сәйкес 

жүзеге асырылады.  

 

7. Қорытынды ережелер 

7.1. Осы Ереже ТМКҚ Жарғысына қайшы келген жағдайда, қайшылық мәселесі ТМКҚ 

құрылтай құжаттарының пайдасына шешіледі.  

7.2. Осы Ереже ТМКҚ кез келген мүшесінің талап етуі бойынша танысу үшін ұсынылады.  

7.3. Осы Ережеге кез келген өзгерістер мен толықтырулар ТМКҚ мүшелерінің Жалпы 

жиналысы бекіткен жағдайда ғана жарамды болады.   

7.4. Егер қандай да бір себептер бойынша осы Ереженің бір немесе бірнеше тармағы 

жарамсыз деп есептелсе, осы Ереженің басқа бөліктері өз күшінде қалады. 

7.5. Осы Ереже бірдей заң күші бар 1 (бір) данада мемлекеттік және орыс тілдерінде 

жасалды. 

7.6. Осы Ереже оны ТМКҚ мүшелерінің Жалпы жиналысы бекіткен сәттен бастап күшіне 

енеді. 

 

 

________________________ 

 

 

 

 

 


